
2016ko irailaren 7a, asteazkena  •  100 zk. 

1/26

2016-03178

L.G.: VI-1/1958 ISSN: 2254-8432

www.araba.eus

I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

INGURUMEN ETA HIRIGINTZA SAILA

202/2016 Foru Agindua, abuztuaren 9koa, zeinaren bidez hasierako onarpena ematen zaien 
eta entzunaldiaren eta jendaurrean jarrita egotearen izapidea igaroarazten inguru hauen ku-
deaketa gidalerro eta neurriei: ES2110021 Guardiako aintzirak Kontserbazio Bereziko Eremua 
eta Guardiako Aintzira Multzoaren Biotopoa

Eusko Jaurlaritzaren 1997ko abenduaren 23ko, 2000ko azaroaren 28ko eta 2003ko ekainaren 
10eko erabakien bitartez, Arabako Foru Aldundiarekin bat etorriz, Arabako 25 gune proposatu 
ziren Batasunaren Garrantzizko Leku izendatzeko. Proposamen hori Europako Batzordeari aur-
keztu zitzaion, eta hark onetsi egin zuen Batasunaren garrantzizko lekuen zerrenda 2006/613/
EE erabakien bitartez, zeinean ES2110021 Guardiako Aintzirak Batasunaren Garrantzizko Lekua 
ere sartzen baitzen.

Era berean, Eusko Jaurlaritzaren 417/1995 eta 255/1998 dekretuen bidez, biotopo babestutzat 
izendatu ziren Carralogroño, Carravalseca, Prao de la Paúl eta Musco aintzirak, “Guardiako 
aintzira multzoa” izenarekin, eta gune hori arautzeko araudia ere ezarri zen.

Euskal Autonomia Erkidegoko natura babesteko Legeak (16/1994 Legea, ekainaren 30ekoa, 
zeinaren testu bategina 1/2014 Legegintzako Dekretu apirilaren 15ekoaren bidez onartu baitzen), 
13. artikuluan, Natura 2000 Sarea (Batasunaren garrantzizko lekuak BLG, hegaztien babes be-
reziko eremuak HBBE, eta kontserbazio bereziko eremuak KBE) beste kategoria baten modura 
sartzen du Euskal Autonomia Erkidegoko natura gune babestuen sarean.

Kontseiluaren 92/43/EEE zuzentarauaren 4. artikuluak (natura habitatak eta basa fauna eta 
floraren habitatak kontserbatzeari buruzkoa) eta 42/2007 Legearen 44. eta 45. artikuluek ezarri-
takoaren arabera (42/2007 Legea, abenduaren 13koa, Natura Ondareari eta Biodibertsitateari 
buruzkoa), autonomia erkidegoek, jendaurrean jarrita edukitzeko prozedura igaroarazi on-
doren, kontserbazio bereziko eremu izendatuko dituzte BGL guztiak, eta beharrezkoak diren 
kontserbazio neurriak ezarriko dituzte, gune horietan diren natura habitaten moten eta es-
pezieen eskakizun ekologikoen araberakoak. Kontserbazio neurriek berekin ekarriko dituzte 
kudeatze plan edo tresnak eta erregelamendu, administrazio edo kontratu neurriak.

Hala, bada, Eusko Jaurlaritzaren Ingurumen eta Lurralde Politikako Sailaren 34/2016 Dekretu 
martxoaren 3koaren bidez, ES2110021 Kontserbazio Bereziko Eremu (KEB) gisa izendatu zen 
Guardiako aintziren konplexu endorreikoa, eta kontserbazio neurriak onartu ziren harako. Era 
berean, 34/2016 Dekretu horren bidez, aldatu egin ziren Guardiako aintzira multzo babestuaren 
biotopotzat izendatutako eremuaren araudia nahiz haren zedarriztapena (EAE, 108 zk, 2016ko 
ekainaren 8koa).

34/2016 Dekretu horretan, 3.4 artikuluan, honela dio: “Jaurlaritzaren Idazkaritzako eta 
Legebiltzarrarekiko Harremanetarako Zuzendaritzaren Erabakiaren bidez, Dekretu honen erans-
kin gisa, Arabako Foru Aldundiak eremu hau kudeatzeko onartu dituen jarraibideak eta neurriak 
argitaratuko dira, Natura Kontserbatzeko Legearen Testu Bateginaren 22.5 artikuluarekin bat.”

Horren arabera, Foru Aldundi honen Natura Ondarearen Zerbitzuak kudeaketa gidalerro 
eta neurriak prestatu ditu, zeintzuek, KBEaren eta biotopo babestuaren kontserbazio hel-
buruak oinarri hartuta, honako hauek jasotzen baitituzte: eremuak kontserbazio egoera egokian 
mantentzeko neurri egokiak, habitat naturalak eta espezieen habitatak narriatzea eragozteko 

neurri egokiak, eta bai ere leku hori “ES210021 – Guardiako Aintzirak” kontserbazio bereziko 
eremu izendatzea eragin duten espezieen alterazioa eragozteko neurriak.

Kudeaketa gidalerro eta neurrien artean badira orobat memoria ekonomiko bat, kontser-
baziorako neurri egokiok gauzatzeko kostuaren kalkuluak jasotzen dituena, guztia ere 92/43/EE 
zuzentarauak 8. artikuluan ezarritako elkarrekiko finantzaketa oinarri hartuta.

Azkenik, esan behar da hasierako onarpena emateko proposatzen den “Kudeaketa gidalerro 
eta neurriak” izeneko agiria egin dela Eusko Jaurlaritzako Ingurumen eta Lurralde Politikako 
Saileko Natura Ingurunearen eta Ingurumen Plangintzaren Zuzendaritzako zerbitzu teknikoekin 
batera.

Hori dela eta, 52/1992 Foru Arau abenduaren 18koaren 40. artikuluak emandako ahalak 
erabiliz:

XEDATZEN DUT

LEHENA. Hasierako onarpena ematea “Kudeaketa gidalerroak eta neurriak” dokumentuari, 
ES210021 Guardiako Aintzirak natura gune babestuan dauden habitat naturalak eta espezieen 
habitatak hondatzea eragoztearren eta espezieetan eragina duten alterazioak eragoztearren. 
Natura gune hori kontserbazio bereziko eremu (KBE) izendatu zuen Eusko Jaurlaritzaren In-
gurumen eta Lurralde Politikako sailburuaren 10/2016 Dekretu urtarrilaren 26koak.

BIGARRENA. Agiri hori jendaurrean jarrita egongo da bi hileko epean, eta entzunaldiaren iza-
pidea igaroko du epe horretan. Agiri hori Arabako Foru Aldundiaren web orrian (www.alava.net) 
ere kontsultatu ahal izango da, eta Arabako Foru Aldundiko Ingurumen eta Hirigintza Saileko 
Natura Ondarearen Zerbitzuaren bulegoetan ere egongo da (Probintzia plaza, 4-2. Gasteiz), 
jendaurreko ordutegian, interesdun diren administrazio, erakunde, entitate, korporazio eta 
partikularrentzako.

HIRUGARRENA. Foru Agindu hau jakinaraztea eta lehen aipatutako epe horretan entzunaldia 
ematea Guardiako Udalari –izan ere, “ES2110021 – Guardiako Aintzirak” Kontserbazio Bereziko 
Eremua haren lurralde eremuan dago –, interes sozialak ordezkatzen dituzten elkarteei, eta ira-
bazteko xederik gabeko elkarte eta organizazio ingurumena babesteko xedeen alde ari direnei.

LAUGARRENA. Foru Agindu honen berri ematea Eusko Jaurlaritzaren Ingurumen eta Lu-
rralde Politikako Sailari, jakinaren gainean egon dadin.

BOSGARRENA. Foru agindu hau ALHAOn argitaratzea.

Gasteiz, 2016ko abuztuaren 9a

Ingurumen eta Hirigintza Saileko foru diputatua
JOSEAN GALERA CARRILLO

Ingurumen eta Hirigintzako zuzendaria
AMAIA BARREDO MARTÍN

